
Shri Shivamahima aShTakam

ஶ்ரீஶிவமஹிமாஷ்டகம்

ஸுரவ்ரு’ந்த³முநீஶ்வரவந்த்³யபதோ³ஹிமஶைலவிஹாரகரோ ருசிர: ।
அநுராக³நிதி⁴ர்மணிஸர்பத⁴ரோ ஜயதீஹ ஶிவ: ஶிவரூபத⁴ர:॥ 1॥
ப⁴வதாபவித³க்³த⁴விபத்திஹரோ ப⁴வமுக்திகரோ ப⁴வநாமத⁴ர: ।
த்⁴ரு’தசந்த்³ரஶிரோ விஷபாநகரோ ஜயதீஹ ஶிவ: ஶிவரூபத⁴ர:॥ 2॥
நிஜபார்ஷத³வ்ரு’ந்த³ஜயோச்சரித: கரஶூலத⁴ரோऽப⁴யதா³நபர: ।
ஜடயா பரிபூ⁴ஷிததி³வ்யதமோ ஜயதீஹ ஶிவ: ஶிவரூபத⁴ர:॥ 3॥
வ்ரு’ஷபா⁴ங்க³விராஜித உல்லஸித: க்ரு’பயா நிதராமுபதே³ஶகர: ।
த்வரிதம் ப²லதோ³ க³ணயூத²யுதோ ஜயதீஹ ஶிவ: ஶிவரூபத⁴ர:॥ 4॥
அஹிஹாரஸுஶோபி⁴த ஆப்தநுதோ ஸமுபாஸ்யமஹேஶ்வர ஆர்திஹர: ।
த்⁴ரு’தவிஷ்ணுபதீ³ஸுஜடோ முதி³தோ ஜயதீஹ ஶிவ: ஶிவரூபத⁴ர:॥ 5॥
வ்ரஜக்ரு’ஷ்ணபதா³ப்³ஜபராக³ரதோ வ்ரஜகுஞ்ஜஸகீ²நவரூபத⁴ர: ।
வ்ரஜகோ³பஸுரேஶ உமாதி⁴பதிர்ஜயதீஹ ஶிவ: ஶிவரூபத⁴ர:॥ 6॥
யுக³கேலிவிலாஸமஹாரஸிகோ ரஸதந்த்ரபுராணகதா²சதுர: ।
ரஸஶாஸ்த்ரரஸஜ்ஞபடுர்மது⁴ரோ ஜயதீஹ ஶிவ: ஶிவரூபத⁴ர:॥ 7॥
யமபாஶப⁴யாபஹரோऽக⁴ஹர: ப்ரப³லோऽஸ்தி மஹாப்ரப³ல: ப்ரக²ர: ।
பரிபூர்ணதமோ ஹரிப⁴க்திப⁴ரோ ஜயதீஹ ஶிவ: ஶிவரூபத⁴ர:॥ 8॥
ஶிவஶாந்த்யர்த²த³ம் தி³வ்யம் ஶ்ரீஶிவமஹிமாஷ்டகம் ।
ராதா⁴ஸர்வேஶ்வராக்²யேந ஶரணாந்தேந நிர்மிதம் ॥
இதி ஶ்ரீநிம்பா³ர்கபீடா²தீ⁴ஶ்வர ஶ்ரீராதா⁴ஸர்வேஶ்வரஶரணதே³வாசார்யஜீ
மஹாராஜ த்³வாரா ரசிதம் ஶ்ரீஶிவமஹிமாஷ்டகம் ஸம்பூர்ணம் ।

